
				এই পাতাটির মুদ্রণ সংশোধন করা প্রয়োজন। 
আঁকতে হবে ? আচ্ছা, চেষ্টা করে দেখি। কিন্তু খারাপ হলে হেসো না । ইতি ৭ই শ্রাবণ ১৩২৫
তোমার রবিদাদা
শান্তিনিকেতন
পশু তোমাকে ঝগড়াটে বলে নিন্দে করে চিঠি লিখেচি আর তুমি আজকের চিঠিতে তার প্রমাণ দিয়েচ। আমি যদি তোমার মত হতুম তাহলে শ্ৰীমতী রাপু সুন্দরী দেবী বলে তোমাকে আজ সম্ভাষণ করতে পারতুম, তাহলে তুমি জাদ হতে। কিন্তু নিতান্ত ভালমানুষ বলে আমি তোমার পালটা জবাব দেবার চেষ্টা করি নি। একে ত সময় খুবই কম, তার পরে আমার বয়স হয়ে গেল— কিছু না হোক্ ত সাতাশের কম হবে না— আমার কি ঝগড়া করে সময় খরচ করার মত অবকাশ আছে। তোমার মত বয়স হলে কি জানি কি করতুম, হয় ত বা ভীষণ রাগের মাথায় শ্ৰী শ্ৰী শ্ৰী শ্ৰী শ্ৰীমতী বলে তোমার নামের গোড়ায় একেবারে পাঁচটা শ্ৰী বসিয়ে দিতুম— রাণুর বদলে মহারাণী ভিক্টোরিয়া নাম দিতুম— কিন্তু যতই রাগ করি নে কেন কখনই তোমার নামে ভুলেও চারটে শ্রী বসাতুম না। যাই হোক সকল কথাতেই দিনুবাবুর মত কিম্বা বৌমার মত হাসলে চলবে না, মাঝে মাঝে দুই একটা গম্ভীর কথাও বলতে হবে। কেননা আমার

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:১৯টার সময়, ১৯ জুলাই ২০১৮ তারিখে।

